
ᑐᓴᕐᑕᐅᓴᐅᑎᒋᒋᐊᓖᑦ 
 
 

ᖁᓕᐅᖕᖏᒐᕐᑐᑦ ᓄᑖᑦ ᐅᐃᒪᓇᕐᑐᓯᐅᑏᑦ ᓄᓇᒃᑰᔫᑦ ᓄᓇᕕᒻᒥ ᓄᓇᓕᓐᓅᑐᑦᓭᑦ  

 
 
ᑰᑦᔪᐊᒥᑦ, ᐊᐅᒡᒍᓯ 28, 2018 - ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ, ᑲᑐᑦᔨᖃᑎᖃᕐᓱᑎᒃ ᓄᓇᕕᒻᒥ 
ᐋᓐᓂᐊᕖᓐᓂᒃ, ᐅᐱᒍᓱᑦᓱᑎᒃ ᖃᐅᔨᒪᔭᐅᖁᔨᕗᑦ ᖁᓕᐅᖕᖏᒐᕐᑐᓂᒃ (9) ᓄᑖᓂᒃ ᐅᐃᒪᓇᕐᑐᓯᐅᑎᑖᕐᓯᒪᓕᕐᒪᑕ 
ᓄᓇᕕᒻᒥ ᓄᓇᓕᓐᓂ ᐃᓚᖏᓐᓂ, ᐊᓯᑦᔨᑕᐅᒍᑎᖏᓐᓂᒃ ᐅᐃᒪᓇᕐᑐᓕᕆᔩᑦ ᐅᐃᒪᓇᕐᑐᓯᐅᑎᑐᖃᕕᓂᖏᑦᑕ 
ᐊᑐᕐᑕᐅᖃᑦᑕᓯᒪᔪᑦ ᑲᖏᕐᓱᔪᐊᒥ, ᓴᓪᓗᓂ, ᐃᓄᒃᔪᐊᒥ, ᐊᑯᓕᕕᒻᒥ, ᐅᒥᐅᔭᕐᒥ, ᖁᐊᕐᑕᒥ, ᑲᖏᕐᓱᐊᓗᑦᔪᐊᒥ, 
ᑲᖏᕐᓱᒥ ᐳᕕᕐᓂᑐᒥᓪᓗ. ᑕᒐᑕᒐ ᐱᓇᓱᐊᕐᑕᐅᒐᓗᐊᕐᒥᑎᓪᓗᒋᑦ ᓄᑕᐅᓯᓕᕐᑕᐅᒋᐊᓖᑦ: ᐃᕗᔨᕕᒻᒥ, ᐊᐅᐸᓗᒻᒥ, 
ᑕᓯᐅᔭᕐᒥ ᑰᑦᔪᐊᒥᓪᓗ. 

ᖃᓪᓗᓈᑦ ᓄᓇᖓᓐᓂ ᓄᓇᒃᑰᔫᕆᔭᐅᓲᓂᑦ ᐊᑦᔨᐅᖏᓐᓂᓭᑦ, ᑖᒃᑯᐊ ᐅᐃᒪᓇᕐᑐᓯᐅᑏᑦ ᓄᓇᒃᑰᔫᑦ (4×4) 
ᐊᑐᕋᑦᓴᐅᓂᕐᓴᐅᖁᑦᓱᒋᑦ ᒪᓂᕋᑐᐃᓐᓇᐅᖏᓐᓂᓴᒥ ᐅᑭᐅᕐᓯᐅᑎᐅᓂᕐᓴᐅᑎᒐᓱᐊᕐᓱᒋᓪᓗ. ᐸᕐᖄᓯᐅᑎᖃᕐᓱᑎᒃ 
ᐊᑐᕐᑏᑦ ᐃᓱᕐᕆᓂᕐᓴᐅᕙᖁᑦᓱᒋᑦ ᕿᐅᓐᓇᓗᐊᓕᑐᐊᕐᐸᑦ. ᑲᒪᒋᔭᐅᕕᑦᑕᖓ ᓂᕈᑐᓂᕐᓴᐅᓱᓂ. ᐊᑐᕐᑏᑦ 
ᑲᒪᒋᔭᐅᓕᕐᐸᑕ ᓂᓐᓂᐅᖏᓐᓂᓴᐅᕙᓐᓂᐊᒪᑕ.  

ᑲᑎᓕᒫᕐᓱᑎᒃ ᐊᑭᖓ: $1.9-ᒥᓕᐊᓐᓂᒃ ᑯᐯᒃᒥ ᐃᓗᓯᓕᕆᓂᕐᒥᒃ ᐱᒍᑦᔨᓂᕐᓄᑦ ᑐᕐᖃᑕᕐᕕᑯᓐᓄᑦ 
ᑮᓇᐅᔭᕐᑐᕈᑎᐅᔪᑦ 

ᐱᒋᐅᕐᓴᑎᑦᓯᒍᑎᐅᓯᒪᔪᑦ ᐊᑐᕐᑕᐅᒍᓯᖏᑦ ᐊᐅᓚᑕᐅᒍᓯᖏᓪᓗ ᑖᒃᑯᐊ ᓄᑖᑦ ᓄᓇᒃᑰᔫᑦ ᐊᐅᒡᒍᓯ 5 ᐊᒻᒪᓗ 
21, 2018 ᐊᑯᓐᓂᖓᓂ. 

ᑖᒃᑯᐊ ᓄᑖᑦ ᓄᓇᒃᑰᔫᑦ ᐃᓱᕐᕉᑎᑕᖏᓪᓗ ᐃᑲᔪᕐᓯᒍᑎᐅᓚᖓᔪᑦ ᐅᐃᒪᓇᕐᑐᓕᕆᔨᓂᒃ ᓄᓇᕕᒻᒥ ᓄᓇᓕᓐᓂ 
ᐅᖃᕐᑕᐅᔪᓃᑦᑐᓄᑦ ᐱᕙᓪᓕᖁᑎᐅᓚᖓᓗᑎᒃ. 

 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᓇᐅᓕᒫᓂᒃ ᐱᒍᑦᔨᕗᑦ ᓄᐃᑕᐅᓯᒪᑦᓱᑎᒃ 1978-ᒥ ᔦᒥᓯ ᐯᒥ 
ᑯᐯᓪᓗ ᑕᕐᕋᖓᓂ ᐊᖏᖃᑎᒌᒍᑎᒧᑦ. ᑲᒪᒋᔭᑦᓴᖃᕐᓱᑎᒃ ᑯᐯᑉ ᑕᕐᕋᖓᓂᒃ 55 ᖁᓛᓃᑦᑐᓕᒫᒥᒃ 
ᐃᓗᓯᓕᕆᓂᕐᓂᒃ ᐃᓄᓕᕆᓂᕐᓂᓗ ᐱᒍᑦᔨᓂᕐᒥᒃ ᓄᓇᓖᑦ ᖁᓕᓪᓗ ᓯᑕᒪᓪᓗ (14) ᐃᓄᖏᓐᓂᒃ. 

ᑐᓴᕐᑎᓯᔪᑦ:                  ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

 
 
ᑐᑭᓯᒋᐊᕐᑐᕕᑦᓴᖅ: ᐱᐊᓐ ᒍᐊᑦ 

